
ಓಂ ಸಿತವರ್ಣಾಲಂಕಾರೇ ಸರಸ್ವತಿ ಸಮಸ್ತವಾಙ್ಮಯಾಧಾರೇ ! .

ಕಮಲಜಮಾನಸವರಟೇ ಮೃಗಾಂಕಧವಲೇ ನಮಸ್ತುಭ್ಯಂ .. 1..

ಧನ್ಯಃ ಸ ಏವ ಲೋಕೇ ಸ ಏವ ಪೂಜ್ಯಃ ಸ ಏವ ಸರ್ವಗುರುಃ .
ಯಸ್ಯ ಮುಖಕಮಲಕೋಶೇ ವಾಙ್ಮಯಾ ಕುಲದೇವತೇ ವಸಸಿ .. 2..

ಕಸ್ತ್ವಾಂ ವಿನಾ ವಿವೇಕೀ ವಿವೇಕವಿಕಲಸ್ಯ ನಿಷ್ಫಲಂ ಜನ್ಮ .
ತಸ್ಮಾದ್ಭಾರತಿ ಭವಿನಾಂ ತ್ವಮೇವ ಹೇತುರ್ವಿವೇಕೇಽಪಿ .. 3..

ಲಕ್ಷ್ಮೀವಾನಪಿ ಪುರುಷಃ ಶೂರಃ ಸುಭಗೋಽಪಿ ಕಾಮಸಮರೂಪಃ .
ವೃಷ ಇವ ವಿಬುಧಸಭಾಯಾಂ ಪ್ರತಿಭಾತ್ಯಮಲೇ ತ್ವಯಾ ರಹಿತಃ .. 4..
ಮುನಿಮನುಜಮಾನನೀಯೋಮಾತರ್ಮೂರ್ಖೋಽಪಿ ಮಾನವೋ ದಕ್ಷಃ .
ನಿಃಶೇಷಶಾಸ್ತ್ರವಕ್ತಾ ತ್ವನ್ಮಂತ್ರಧ್ಯಾನತೋ ಭವತಿ .. 5..

ಕುವಲಯದೃಶಃ ಕ್ವ ತಾವದ್ವೇಶ್ಮನಿ ವಿಲಸಂತಿ ಕುಚಭರಾನಮ್ರಾಃ .
ಯಾವದಸಿತಾಬ್ಜನಯನೇ ನ ತ್ವಂ ತುಷ್ಟಾಸಿ ದೇವಿ ಭುವಿ ಭವಿನಾಂ .. 6..

ಜಿತ್ವಾ ನರೋರಿರಾಜಕಮಗಗುರುಗಜವಾಜಿಪುರುಷಬಲಸಹಿತಃ .
ಯದುಪೈತಿ ತತ್ಸಮಗ್ರಂ ತ್ವಚ್ಚರಣನುತೇಃ ಫಲಂ ತಸ್ಯ .. 7..
ಆವರ್ಜಿತಾಪಿ ಕಷ್ಟೈರಿಹ ಜನ್ಮನಿ ಮುಂಚತಿ ನರಂ ಶ್ರೀಃ .
ನ ತ್ವಂ ಸಪ್ತಭವೇಷ್ವಿತಿ ಮತ್ವಾ ಕೋ ನೌತಿ ನೋ ಭವತೀಂ .. 8..

ಕವಿವರವದನಸರೋರುಹವಿಹರಣವಿಸ್ರಂಭವಿಭ್ರಮದ್ಭ್ರಮರಿ .

ಭಗವತಿ ಪಂಚಮುಖೀಶ್ವರಿ ವಾಗೀಶ್ವರಿ ನಮಸ್ತೇಽಸ್ತು .. 9..
ಶಂಭುಪ್ರಣತಾಂ ವಾಣೀಂ ಭಕ್ತ್ಯಾ ಯಃ ಸ್ತೌತಿ ಸೋಽಚಿರೇಣೈವ .

ಅವಹಿತಬುದ್ಧಿಪ್ರಸರಃ ಕವಿರಾಜೋ ಜಾಯತೇ ಮನುಜಃ .. 10..
ಇತಿ ಸರಸ್ವತೀಸ್ತುತಿಃ ಸಮಾಪ್ತಾ .

